
Ac.nr.5870/2023
GJYKATA E APELIT E KOSOVES NE PRISHTINE-Departamenti i
Pérgjithshém, né kolegjin e pérbéré nga gjyqtarét Ardian Ajvazi - kryetar i kolegjit, Halide Reka
dhe Liridon Maloku-anétaré té kolegjit, né ¢éshtjen juridike kontestimore té paditéses A.l nga
P., té cilén me autorizim e pérfagéson av. S. M. N. nga P., kundér té paditurés Komuna e
Prizrenit-Drejtoria Komunale e Arsimit, me seli né Prizren, me objekt kontesti kompensimi i
shujtave ditore, me vleré té kontestit 366,00 (tregind e gjashtédhjeté e gjashté) Euro, duke
vendosur sipas ankesés sé té paditurés té parashtruar kundér Aktgjykimit té Gjykatés Themelore
né Prizren, Departamenti i Pérgjithshém C.nr.608/22, té datés 12.05.2023, né seancén e kolegjit
té mbajtur mé 11.10.2024 nxjerr kété:

AKTGIYKIM

REFUZOHEN SI E PA THEMELTE, ankesa e té paditurés, Komuna e Prizrenit-
Drejtoria Komunale e Arsimit, ndérsa Aktgjykimi i Gjykatés Themelore né Prizren,
Departamenti i Pérgjithshém C.nr.608/22, té datés 12.05.2023,VERTETOHET.

Arsyetimi

Gjykata e shkallés sé paré me aktgjykimin e atakuar C.nr.608/22, té datés 12.05.2023,
né pikén e paré té dispozitivit e ka aprovuar si té bazuar kérkesépadiné e paditéses A.l. nga P.
dhe detyrohet e paditura Komuna e Prizrenit - Drejtoria Komunale e Arsimit, qé né emér té
kompensimit té shpenzimeve pér ushqgim ditor-shujtave pér vitin 2021, t’ia paguaj paditéses
Adelina Istrefi nga Prizreni, shumén né emér té ushgimit (shujtave) ditor, pér 183 dité pune
brenda vitit 2021, shumén prej 366,00 € (treqind e gjashtédhjeté e gjashté) euro, me kamaté
ligjore prej 8 % nga data e paragitjes sé padisé 22.02.2022 e gjeré né pagesén definitive, né
afatin prej 7 ditéve nga dita e marrjes sé Kkétij aktgjykimi nén kércénim té pérmbarimit té
dhunshém. Né pikén II. Detyrohet ¢ paditura qé t’ia paguajé paditésit shpenzimet procedurale
dhe até né lartési prej 124,00 € né afat prej 7 ditésh pas dités sé€ pranimit té kétij aktgjykimi, nén
kércénim té pérmbarimit me dhuné.

Kundér kétij aktgjykimi brenda afatit ligjor, ka paraqitur ankesé pala e paditur, pér shkak

té shkeljes sé dispozitave té procedurés kontestimore, konstatimit té gabuar dhe jo té ploté té
gjendjes faktike dhe pér shkak té zbatimit té gabuar té sé drejtés materiale me propozim qé

Gjykata e Apelit ta aprovojé ankesén si té bazuar, ta prishé aktgjykimin e atakuar duke e hedh
poshté padiné e paditéses apo qé ta ndryshojé aktgjykimin e atakuar duke e kthyer céshtjen né
gjykatén e shkallés paré né rigjykim dhe rivendosje.

Paditwsi nuk ka parashtruar pwrgjigje nw ankesw.

Gjykata e Apelit si gjykaté e shkallés sé dyté, pas vlerésimit té pretendimeve ankimore
lidhur me aktgjykimin e atakuar, né mbéshtetje té dispozités sé nenit 194, 195 par.1, pika d), né
lidhje me nenin 200 té Ligjit pér Procedurén Kontestimore (LPK), ka gjetur se:

Ankesa e té paditurés, éshté e pa themelté.

Nga shkresat e 1éndés rrjedh se paditésja A. I., té cilén me autorizim e pérfagésojné
avokate S.M.N. nga P., qé té dy nga P., me daté 22.02.2022 ka parashtruar padi né gjykaté, pér
kompensimin e shujtave ditore pér ushgim né puné, kundér té paditurés Komuna e Prizrenit.

E paditura Komuna e Prizrenit-Drejtoria Komunale pér Arsim, né pérgjigjen né padi e ka
kontestuar padiné dhe kérkesépadiné e paditéses. Ka theksuar se paditési éshté thirrur né
dispozitat nga Kontrata Kolektive e Arsimit né Kosové, pa déshmuar se éshté anétare e
Sindikatés sé Arsimit té Kosovés — SBASHK, po ashtu ka ushtruar padi né gjykaté pér realizimin
e té drejtave té saj pa paragitur prova se i ka kaluar procedurat administrative, sepse nuk ka
ushtruar ankesé né Inspektoratin e Punés, pra paditésja nuk i ka shterur té gjitha mjetet juridike
né procedurén administrative. Po ashtu ka mungesé té mjeteve buxhetore ngase Ministria e
Financave nuk ka kod té posacém buxhetor pér kété kategori té shpenzimeve. Andaj bazuar né
kéto fakte, i ka propozuar gjykatés qé kérkesépadiné e paditéses ta refuzojé né térési si té
pabazuar.

Gjykata e shkallés sé paré duke vepruar sipas padisé, pa mbajtur shqyrtimin kryesor, né
kuptim té nenit 8 lidhur me nenin 398 té LPK-sé ka nxjerré aktgjykimin e atakuar C.nr.608/2022,
té datés 12.05.2023, me té cilin e ka aprovuar kérkesépadiné e paditéses si té bazuar, duke
vendosur mé decidivisht si né dispozitiv té aktgjykimit té atakuar.

Né arsyetimin e Kkétij aktgjykimi, gjykata ka theksuar se né mes té paléve nuk éshté
kontestues fakti se paditésja éshté né marrédhénie pune tek e paditura, si mésimdhénése né
SHMFU “Hysen Rexhepi’’ n€ Prizren, ndérsa pérmes vértetimit té léshuar nga e paditura mbi
ditét e prezencés né puné, pér paditésen né fjalé, numér té protokollit 48/1 té datés 02.02.2022
vértetoi faktin se paditésja ka gjithsej 183 dité pune tek e paditura dhe pér kéto dité pune i takon
shpérblimi i ushqgimit ditor (shujtés). Andaj, gjykata e aprovoi kérkesépadiné e paditéses duke e
bazuar vendimin e saj né nenin 35 paragrafi 7 té Kontratés Kolektive té Arsimit né Kosoveé.

Gjykata e Apelit nisur nga kjo gjendje e ¢éshtjes vleréson se géndrimi dhe pérfundimi
juridik i gjykatés sé shkallés sé paré éshté i drejté dhe i ligjshém, pasi gé aktgjykimi i atakuar
nuk éshté i pérfshiré né shkelje thelbésore té dispozitave té procedurés kontestimore nga neni
182 paragrafi 2, pikab), g), ), k) dne m) e LPK-sg, dhe e drejta materiale éshté zbatuar né ményré

té drejté, pér té cilat shkage Gjykata e Apelit kujdeset sipas detyrés zyrtare né kuptim té nenit
194 té LPK-sé, e po ashtu nuk éshté i pérfshiré as né shkelje tjera té dispozitave té procedurés
kontestimore, té cilat jané pretenduar nga pala ankuese.

Gjykata e Apelit vleréson se aktgjykimi i atakuar nuk éshté pérfshiré né shkelje
thelbésore té dispozitave té procedurés kontestimore nga neni 182 paragrafi 2 pika (n) e LPK-sé.
Sipas vlerésimit té Gjykatés sé Apelit, dispozitivi i aktgjykimit té atakuar éshté mjaft i garté, e
né pérputhje té ploté me arsyet e aktgjykimit, duke gené késhtu né harmoni logjike dhe juridike
dispozitivi me arsyetimin. Gjykata ka arsyetuar té gjitha faktet vendimtare pér themelésiné e
kérkesépadisé e né lidhshméri me kété ka arsyetuar ményrén se si jané vértetuar faktet edhe
ményrén se si i ka vlerésuar provat pér secilin fakt té provuar.

Aktgjykimi i atakuar me ankesé éshté i rregullt né piképamje té strukturés dhe
pérmbajtjes duke pérfagésuar késhtu njé vendim i cili éshté koherent né piképamje logjike dhe
juridike duke eliminuar c¢farédo kontradikte pér ta kualifikuar si kundérthénés. Ményra e
zhvillimit té procedurés dhe e hartimit té vendimit nga gjykata e shkallés sé paré kané garantuar
njé proces té drejté dhe té paanshém duke u mbéshtetur pér pérfundimin e saj né themelin faktik
dhe juridik té céshtjes.

Gjykatés sé Apelit i kané rezultuar si té pa bazuara pretendimet ankimore e té paditurés
pér konstatimin e gabuar dhe jo té ploté té gjendjes faktike, pasi qé nga shkresat e léndés
konstatohet se té gjitha faktet e ¢céshtjes jané provuar me prova pérkatése pér njé proces té rregullt

gjyqésor.

Gjykata e Apelit i refuzon si té pabazuara pretendimet ankimore té palés sé paditur se
Kontrata Kolektive e Arsimit nuk éshté obligative pér té paditurén, pér arsye se nuk éshté
nénshkruar nga Komuna e Prizrenit si autoritet i vecanté dhe se nénshkruesit e késaj kontrate si¢
jané MASHT-i, SBASHK-u dhe Ministria e Financave nuk jané angazhuar asnjéheré pér
zbatimin e dispozitave gé jané implikime financiare. Gjykata e Apelit konsideron se referuar
dispozitave té Kontratés Kolektive té Arsimit né Kosové, obligimi pér pérmbushjen e té drejtave
té punésuarve té parapara me kété kontraté, i takojné pikérisht punédhénésit, gé né rastin konkret
i bie té jeté e paditura dhe né kété piképamje, cfarédo véshtirésie qé i atribuohet implikimeve
financiare lidhur me zbatimin e késaj kontrate, nuk e liron té paditurén nga pérgjegjésia pér
pérmbushjen e obligimit né raport me kérkesén e paditéses, gjegjésisht nuk paraget bazé gé
kérkesépadia té trajtohet si e pa themelté.

Gjykata e Apelit vleréson se, né rastin konkret éshté obligim i té gjitha institucioneve
edukativo arsimore publike dhe private té zbatojné kété kontraté, pasi qé e njéjta éshté
nénshkruar nga Ministria e Arsimit Shkencés dhe Teknologjisé dhe SBASHK-ut, prej sé cilés
rrjedhin detyrime t€ cilat Eshté e obliguar e paditura t’1i pérmbush, gjegjésisht pérgjegjésia pér
kompensimin e shpenzimeve té ushgimit dhe té drejtat tjera té cilat u pérkasin punonjésve té
arsimit ku sipas nenit 2 té Kontratés Kolektive té Arsimit né Kosové éshté pércaktuar zbatimi i
késaj kontraté ““ 1. Pér té drejtat dhe obligimet qé nuk jané pérfshiré né kété Kontraté, zbatohet
legjislacioni né fuqi dhe Kontrata kolektive e pérgjithshme. 1.1. Dispozitat e késaj Kontrate

kolektive, jané té zbatueshme pér té gjithé té punésuarit né té gjitha institucionet publike dhe
private té Arsimit Para universitar (parashkollor, fillor, té mesém té ulté dhe té mesém té larté,
shkolla speciale e gendra té kompetencés) dhe institucionet e arsimit té larté né mbaré territorin
e Republikés sé Kosovés, té cilét jané anétaré té SBASHK - ut. 1.2. Dispozitat e késaj Kontrate
Kolektive jané té zbatueshme pér té gjithé punédhénésit né sektorin e Arsimit, (Komunat- DKA,
KD té Universiteteve e institucioneve té arsimit té larté, MASHT - in et].) né sektorin publik dhe
institucionet edukativo - arsimore private né mbaré territorin e Republikés sé Kosovés.

Prandaj, théniet e té paditurés se kérkesépadia duhet refuzuar, nga shkaku se nénshkruesit
e marréveshjes nuk ia kané siguruar té paditurit mjetet pér buxhet pér pagesé nuk jané té bazuara,
duke marré parasysh se ai shkak i cili do ta lironte té paditurén nga pérgjegjésia, nuk éshté
paraparé as me dispozitat e ligjit e as té Kontratés kolektive, e as pérfaqésuesi i té paditurit nuk
ka provuar né ndonjé ményré tjetér se théniet e tij jané té bazuara.

Gjykata e Apelit, po ashtu e ka vlerésuar pretendimin ankimor té palés sé paditur e cila
né ankesé ka theksuar se paditésja ka ushtruar padi né gjykaté pa i kaluar procedurat
administrative, sepse nuk ushtron ankesé né Drejtoriné Komunale té Arsimit né Prizren dhe nuk
i vazhdon procedurat né Inspektoratin e Punés, si¢ parashihet né nenin 82 té Ligjit té Punés 03/L-
212 dhe gjeti se ky pretendim ankimor nuk éshté i bazuar pér faktin se e drejta e punés éshté
kategori kushtetuese dhe e garantuar me konventa ndérkombétare dhe me ligj, né rast té
paraqitjes sé kérkesés sé punonjésit pér kompensim démi apo né kérkesat e tjera né té holla-para
nga marrédhénia e punés (kérkesat materiale) punonjési nuk ka nevojé qé paraprakisht t’i
drejtohet punédhénésit me kérkesé pér mbrojtjen e té drejtave té tij si kusht themelor pér
parashtrimin e padisé né gjykaté, e kjo duke u bazuar né nenit 87 té Ligjit té Punés, pasi gé me
dispozitén e kétij neni &shté paraparé qarté se: “Té gjitha kérkesat nga marrédhénia e punés né
para, parashkruhen brenda afatit prej 3 vitesh, nga dita e paragitjes sé kérkesés”, andaj nga kjo
dispozité rezulton se paditésja brenda afatit t€ cekur mé larté mund té kérkojé mbrojtje gjygésore
pér kérkesat té cilat rrjedhin nga marrédhénia e punés né para, dhe kjo asesi nuk nénkupton se
paditésja nuk mund té kérkoj mbrojtje gjygésore pa i shtjerr mjetet juridike tek e paditura ashtu
si¢ pretendon e paditura, pérkundrazi, e paditura ka pas obligim ligjor qé té pérmbush detyrimin
e saj ndaj paditéseve né shumén e kérkuar dhe té aprovuar me kérkesépadi né bazé té dispozitave
té cekura mé larté.

Po ashtu, pér Gjykatén e Apelit nuk géndron pretendimi ankimor i té paditurés e cila né
ankesé thekson se paditésja nuk i takon njé kompensim i tillé pér faktin se nuk éshté anétare e
SBASHK-ut dhe njé pretendim té tillé e refuzon si jo té drejté pér faktin se dispozitat e Kontratés
Kolektive t& Arsimit né Kosové nuk mund té aplikohet pér sa i pérket kushtit pér anétarésim
ngase njé kusht i tillé do té ishte diskriminues dhe do té cenonte té drejtén apo liriné e abonimit
né organizatat sindikale e po ashtu do té cenonte edhe parimin e barazisé té pércaktuar me nenin
24 dhe 44 té Kushtetutés sé Republikés sé Kosovés.

Nga arsyet e lartcekura, Gjykata e Apelit e aprovon né térési arsyetimin e aktgjykimit té

gjykatés sé shkallés sé paré sa i pérket vendosjes lidhur me aprovimin e kérkesépadisé sé
paditéses gé né emér té kompensimit t& ushqimit pér ditét e pranisé né puné t’ia kompensojé

shumat e aprovuara si né dispozitiv té aktgjykimit té atakuar. Gjithashtu edhe pér lartésiné e
kérkesépadisé gjykata e shkallés sé paré ka vendosur drejté dhe né ményré té ligjshme, pasi gé
né shkresat e 1éndés ka pasur prova té mjaftueshme si¢ éshté vértetimi lidhur me ditét e pranisé
né puné pér paditésen, andaj dhe u vendos si né dispozitiv té kétij aktgjykimi.

Gjithashtu, edhe vendosja lidhur me kamatévonesén, éshté né pérputhje té ploté me nenin
382 té Ligjit pér Marrédhéniet e Detyrimeve, i cili pércakton detyrimin e debitorit né pagesén e
kamatévonesés si pasojé e vonesés né pérmbushjen e detyrimit ndaj kreditorit, e né rastin konkret
e paditura meqé, éshté vonuar dhe nuk ka pérmbushé detyrimin e saj ndaj kreditorit né afatin e
pércaktuar me kontraté kolektive, atéheré e njéjta i detyrohet né pérmbushjen e detyrimit sé
bashku me kamatévonesén né shkallé prej 8% vjetore.

Né kété drejtim edhe vendimi pér shpenzimet e procedurés éshté né pérputhje me
dispozitat nenit 449 dhe 452 té LPK-sé, dhe sa i pérket lartésisé éshté né harmoni me tarifén e
Odés sé Avokatéve dhe tarifat pér shpenzime gjyqésore.

Gjykata e Apelit me rastin e vendosjes i vlerésoi edhe té gjitha pretendimet e tjera
ankimore té paditurés, mirépo té njéjtat nuk ishin me ndikim pér njé vendim ndryshe pér cka
edhe vendosi si né dispozitiv té kétij aktgjykimi.

Nga arsyet e cekura Gjykata e Apelit, gjeti se gjykata e shkallés sé paré né ményré té
drejté dhe té ligjshme ka vendosur né kété ¢éshtje juridike, prandaj né mbéshtetje té dispozitave
nga neni 194, 195 par. 1 pika d) té¢ LPK-s&, lidhur me neni 200 té LPK-s&, u vendosé si né
dispozitiv té kétij aktgjykimi.

GJYKATA E APELIT E KOSOVES NE PRISHTINE
Ac.nr.5870/2023, daté 11.10.2024

Kryetari i kolegjit-Gjyqtari,
Ardian Ajvazi

